
VRE

Macluumaadka bukaanka ee ka imanaya dhakhaatiirta ka hortagga cudurrada faafa
ee Iswiidhan.

Waa maxay sababta aan u helay macluumaadkan?
Tijaabooyin lagaa qaaday ayaa waxay muujiyeen inaad leedahay bakteeriyo adkaysi
(adkaysi badan) u leh antibiyootigga. Warqaddan macluumaadka waxaad ka
akhrisan kartaa warbixin dheeraad ah oo ku saabsan macnaha ay taasi leedahay iyo
waxa ay tahay inaad ka fikirto si aadan dadka kale u qaadsiin.

Waa maxay VRE?

VRE macnaheedu waa vankomycinresistenta enterokocker waana noocyada
bakteeriyada ku nool mindhicirka oo iska caabbisa qaar ka mid ah antibiyootigyada.

VRE waxay ku jiri kartaa mindhicirka iyadoo qayb ka ah bakteeriyada caadiga ah ee
mindhicirka, iyadoo aanu qofku ku xanuunsan. Waxaa taas loo yaqaan inuu qofku
yahay sidaha bakteeriyada. Sida bakteeriyada kale ee mindhicirka, VRE mararka
qaarkood waxay keeni kartaa caabuqyo, tusaale ahaan caabuqa kaadi-mareenka.

VRE ma keento caabuqyo ka badan ama ka daran kuwa enterokocker-ka caadiga ah.
Laakiin haddii aad qaaddo caabuq u baahan in la daweeyo, waa in la isticmaalo
noocyo gaar ah oo antibiyootig ah.

Sidee loo kala gaadaa VRE?

Bakteeriyada VRE dadka ayaa isqaadsiiya sida gacmaha oo wasakhaysan oo leh
jeermiska mindhicirka, tusaale ahaan marka musqusha laga soo baxo. Faafitaanta
cudurka wuxuu sidoo kale ka dhici karaa isbitaallada.

Qofka ay mindhicirka kaga jirto bakteeriyada VRE oo keliya ayaa si dhif ah u
faafiya caabuqa. Xaaladaha qaarkood cadadka bakteeriyadu way korodhaa waxaana
sidoo kale kordha khatarta ah inuu caabuqu faafo. Taas waxaa loo yaqaanaa
arrimaha caafimaadka ee khatarta faafida cudurka.

Arrimaha khatarta ah ee keena faafitaanka caabuqa waa:

e shuban

e Tubbooyinka kaadisaarka (katetrar)

e saxaro-celin la'aan ama caloosha oo lafuro (stomier).
e nabarro furan.

Ma ka bogsan karaa VRE?

Way kala duwanaan kartaa iyadoo ay qaadan karto bilo ilaa sannado inta uu qofku
mindhicirka ku sidayo bakteeriyada VRE Lama sheegi karo inta uu qofku sidayo
bakteeriyada, laakiin dadka intooda badan waxay ka tagtaa wakhti ka dib. Caadi
ahaan looma baahna in la kaantaroolo saxarada qofka oo shaybaarka la geeyo.

Maxaan ka fikiraa si aanan dadka kale u gaadsiin?
Waxa ugu muhiimsan ee aad samayn karto waa inaad si fiican oo taxaddar leh u
dhaqdo gacmahaaga. Haddii aadan lahayn arrimo caafimaad oo khatar ah markaa

khatartu way yar tahay inaad cudurka faafiso markaa si caadi ah ayaad dadka kale
wakhti ula qaadan kartaa. Sidoo kale sidii caadiga ahayd ayaa galmada u samayn
kartaa. Waxaad u shagayn kartaa sidii caadiga ahayd. Carruurtu waxay aadi karaan
dugsiga xannaanada iyo iskuulka waxayna ka qayb qaadan karaan aktiifiteetyada
dhammaantood.

Nidaamyada nadaafadda gaarka ah ee khuseeya qofka leh arrimaha
caafimaadka ee halista ah

Haddii aad leedahay arrimo caafimaad oo khar ah inaad faafiso caabuqa, markaa
waxa kordhaya khatarta faafida caabuqa. Markaa waa inaad ka fikirtaa arrimaha soo
socda:

e Xagqiiji inaad si fiican u dhaqdo gacmaha. Isticmaal tuwaal/shukumaan adiga
kuu gaar ah.

e Ku duub meelaha nabarrada ah faashado oo beddel faashaddaha haddii ay
dheecaan yeeshaan.

e Haddii ay kugu xiran yihiin tuubooyin/kateeter, waa inaad gelisaa dharka
hoostiisa.

o Dhaq gacmahaaga markaad taabato nabarro, dhaymo ama tuubooyinka
kaadida qaada (kateter) ka dib.

Miyaan u baahanahay inaan dadka kale u sheego inaan ahay qof sida
bakteeriyada?

Uma baahnid inaad u sheegto dadka kale ee kaa agdhow inaad tahay sidaha
bakteeriyada ka timaada VRE.

Haddii aad u baahato in lagugu daweeyo antibiyootig, waxaa laga yaabaa in loo
baahdo in lagaa qaado tijaabo si dhakhtarkaagu u ogaado antibiyootikada adiga kugu
fiican. Sidaas darteed, way wanaagsan tahay inaad u sheegto dhakhtarkaaga inaad
tahay qof qabo bakteeriyada ay samayso VRE.

Haddii isbitaalka lagu dhigo, qaliin lagugu sameeyo ama aad degto hoy gaar ah, way
fiican tahay inaad u sheegto dhakhtarkaaga inaad tahay qof qabo bakteeriyada ka
timaada VRE.

Raad raaca caabuqa

Sida uu dhigayo sharciga ilaalinta caabuqyadu, waa khasab inaad ka qaybgaadato
raad raaca caabuga. Taas macnaheedu waa inaad bixiso macluumaad si shaqaalaha
daryeelka caafimaadku ay u giimeeyaan goorta, meesha iyo sida loo malaynayo
inaad cudurka ku qaadday iyo haddii laga yaabo inaad dad kale qaadsiisay.

Waxa aad sheegto waa sir (qarsoodi) dadka aad sheegi doontaana ma ogaan doonaan
qofka aad tahay.

